Nafa​rro​a​ko Par​la​men​tu​ko Mahai​ak, 2009ko api​ri​la​ren 6an egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Iza​pi​de​tze​ko onar​tzea Soci​a​lis​tas del Par​la​men​to de Nava​rra par​la​men​tu-tal​de​ak aur​kez​tu​ri​ko mozioa, zei​na​ren bidez Nafa​rro​a​ko Gober​nua pre​mi​a​tzen baita enpre​se​ta​ko lehia​kor​ta​su​na​ri eta hobe​kun​tza​ri buruz​ko azter​lan bat egin dezan.

2. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​tzea.

3. Mozioa Osoko Bil​ku​ran ezta​bai​da​tzea eta zuzen​ke​tak aur​kez​te​ko epea buka​tzea ezta​bai​da​ri eki​te​ko bil​ku​ra-egu​na​ren aurre​ko​a​ren eguer​di​ko hama​bi​e​tan.

Iru​ñe​an, 2009ko api​ri​la​ren 6an

Lehen​da​ka​ria: Elena Torres Miran​da

MOZIO​A​REN TES​TUA

Socialistas del Parlamento de Navarra parlamentu-taldeak, Legebiltzarreko Erregelamenduan xedatuaren babesean, ondoko mozioa aurkeztu du, Nafarroan egin litezkeen enpresa-talde berriak (klusterrak) identifikatzeko azterlan bat egiteari buruzkoa, Osoko Bilkuran eztabaidatu eta onesteko.

Zioen azalpena

Gero eta sarriago entzuten da enpresa-klusterrei buruz hitz egiten; hau da, ahaleginak, logistika eta azpiegiturak batzen dituzten enpresa-taldeei buruz, etorkizuneko proiekzio hobea bilatzea eta, azken batean, enpresa-emaitza hobeak lortzea helburu.

Argi dago interes komunak dituzten enpresen lan bateratuak hobetu egiten dituela enpresa horien lehiakortasun-aukerak, eta hori –interes komunak dituzten enpresa-taldeak definitzea eta argitzea–, egungo krisi egoeran, sektorea oro har eta enpresa horiek bereziki sendotzeko har daitekeen neurri bat da.

Argi dago orobat Foru Komunitateko enpresen lehiakortasuna indartu beharra dagoela emaitza hobeak lortuko badira produktuak nazioartera hedatzeari eta esportatzeari dagokienez.

Baina, horretarako, ondo aztertu beharra dago zein den gure industria-ehunaren egoera, gure enpresen interesak “batzeko eta elkarren osagarri izateko” bidean aurrera egin ahal izateko azterketa egokia egite aldera.

Azterketa sakon horrek, gure ustez, Nafarroako Gobernuak aurrena azterlan bat eta hurrena txosten bat egitea eskatzen du, enpresek erreferentzia bat izan dezaten eta, enpresek berek, kluster hori eratzeko erabakia har dezaten, horren bidez bere lehiakortasuna eta efizientzia hobetzearren.

Hori guztia dela-eta, Socialistas del Parlamento de Navarra parlamentu-taldeak ondoko mozioa aurkeztu du, Osoko Bilkuran eztabaidatu eta bozkatzeko:

1. Nafarroako Parlamentuak Nafarroako Gobernua premiatzen du azterlan bat egin dezan hautemateko eta identifikatzeko zer enpresa-elkarte era daitezkeen gure enpresen lehiakortasuna hobetze aldera, edozein sektoretan jarduten dutela ere, bai eta enpresa horien esportazio nahiz elkarren arteko lankidetza aukerak hobetze aldera.

